
МІНСКАЕ ВАЯВбДСТВА, М е н -
с к а е  в а я в о д с т в а ,  адм.-тэр. 
адзінка ў ВКЛ у 16— 18 ст. Утворана ў 
1565 у складзе Мінскага павета і Рэчыц- 
кага павета, у 1569 са складу Кіеўскага 
ваяв. далучаны Мазырскі павет. Мела 
харугву чырвонага («гваздзіковага») ко- 
леру з выявай герба «Пагоня» ў белым 
полі. Пасля 1-га падзелу Рэчы Паспалі- 
тай у 1772 усх. землі ваяводства адышлі 
да Расіі. Скасавана пасля 2-га падзелу 
Рэчы Паспалітай у 1793, яго тэр. ўвай- 
шла ў Мінскую губерню. В.Л.Насевіч.

МІНСКАЕ ВбЗЕРА, другая назва Кам- 
самольскага возера.

МІНСКАЕ ВУЧЬІЛІШЧА АРГАНІС-
ТАЎ. Існавала ў 1872—97 у Мінску. 
Засн. па інідыятыве каталіцкага свя- 
шчэнніка Ф.Я.Сенчыкоўскага. Было 
адзіным на Беларусі, карысталася папу- 
лярнасцю. Вучыліся пераважна дзеці 
сялян і мяшчан, прымаліся пасля за- 
канчэння нар. вучылішча (у 1881 былі 
22 навучэнцы). Праграма заняткаў па 
спец. муз. дысцыплінах была разлічана 
на 5 гадоў з вывучэннем агульнаадук. 
прадметаў і кравецкай справы. Навучалі 
ііры на аргане, фп. (педагогі Г.Стафа- 
новіч, Клейнішэн), скрыпцы (Позняк), 
спевам (Г.Глінскі, Марошкін) і муз.-тэ- 
арэт. дысцыплінам.

Літ:. П р а к а п ц о в а  В.П. Мастацкая 
адукацыя ў Беларусі. Мн., 1999. С. 132—137.

В.П.Пракапцова.

МІНСКАЕ ВУЧЬІЛІШЧА МАС-
ТАЦТВАЎ. Засн. ў 1975 у Мінску як 
Мінскае культ.-асв. вучылішча. 3 1990 
Мінскае вучылішча мастацтваў і культу- 
ры. 3 1992 сучасная назва. Спецыяль- 
насці (1999/2000 навуч. г.): інструмен- 
тальнае выкананне (фартэпіяна, баян, 
акардэон, цымбалы, гітара); тэатр. мас- 
тацгва (акцёр тэатра лялек); дэкаратыў- 
на-прыкладное мастацтва (маст. апра- 
цоўка дрэва, кераміка); харавое дыры- 
жыраванне; харэаграфія; харавая музы- 
ка (народная); народныя абрады і 
святы; танец; інструментальная музыка 
(народная). Прымаюцца асобы з база- 
вай і сярэдняй адукацыяй. Навучанне 
дзённае.

МІНСКАЕ ВУЧЬІЛІШЧА РАМЕС-
НЫХ ВЎЧНЯЎ. Існавала ў 1896— 1918 
у Мінску пры гар. кіраўніцтве. Утрым- 
лівалася за кошт казны і платы за наву- 
чанне. Мела 3 аддзяленні: слясарна-ка- 
вальскае, сталярна-такарнае і ліцейнае. 
Апрача слясарнага, сталярнага, чыгуна- 
ліцейнага майстэрства вывучаліся рус. і 
лац. мовы, законавучэнне правасл. і ка- 
таліцкага веравызнання, матэматыка, 
геаграфія, гісторыя, чыстапісанне, спе- 
вы, геаметрыя, фізіка, чарчэнне, маля- 
ванне. У 1915 вучылася 108 юнакоў. Во- 
сенню 1915 эвакуіравана ў Тулу.

МІНСКАЕ ВЫТВбРЧАЕ АБ’ЯДНАН-
н е  в ы л і ч Ал ь н а й  ТЭХНІКІ Засн. ў 
1974 у Мінску на базе Мінскага з-да 
электронных выліч. машын (пабудава- 
ны ў 1956— 59 як з-д матэм. машын). 3

1967 з-д электронных выліч. машын, з 
1974 галаўное прадпрыемства гэтага 
аб’яднання. У 1974 уведзены ў дзеянне 
Мінскі з-д выліч. тэхнікі, у 1979 — 
Мінскі з-д вузлоў (па вытв-сці шмат- 
слойных друкаваных плат). Асн. пра- 
дукцыя (1999): электронныя АТС сям’і 
«Бэта», персанальныя камп’ютэры ВМ- 
2002, універсальныя ЭВМ «Мінск- 
9000», лічыльнікі ўліку цяпла і вады, 
касавыя апараты, быт. святлотэхн. пры- 
лады і інш.

Цэх наладкі ЭВМ на Мінскім вытворчым 
аб’яднанні выліч&льнай тэхнікі.

МІНСКАЕ ВЫТВбРЧАЕ АБ’ЯДНАН-
НЕ ПА ВЬІПУСКУ ЦАЦАК «МІР»
Створана ў 1966. Уключала галаўное 
прадпрыемства (Мінская ф-ка метал. 
цацак), філіялы № 1 (Баранавіцкая
ф-ка «Адраджэнне»), № 2 (Магілёўская 
ф-ка дзіцячых цацак), № 3 (Мінская 
ф-ка «Культпром») і Гомельскую ф-ку 
мякканабіўных цацак. У 1992 філіялы 
сталі даччынымі прадпрыемствамі. 3 
1997 адкрытае акц. т-ва «Актамір». На 
1.1.1999 у аб’яднанне ўваходзяць даччы- 
ныя прадпрыемствы: ф-ка «Іграмед» 
(Мінск), на базе якой генеральнае 
ўпраўленне «Актамір»; ф-кі «Світанак» 
(г. Магілёў), «Брыг» (г. Баранавічы), 
«Ветла» (в. Астрашыцкі Гарадок). Асн. 
прадукцыя (1999): цацкі метал., у тл . 
мех., драўляныя, поліэтыленавыя, мяк- 
канабіўныя і інш.

МІНСКАЕ ВЫТВбРЧАЕ ГАРБАРНАЕ
АБ’ЯДНАННЕ. Створана ў 1970 у Мін- 
ску на базе галаўнога прадпрыемства 
Мінскага гарбарнага з-да «Бальшавік» 
(засн. ў 1895 як гарбарныя майстэрні), 
Мінскага скурсыравіннага і Смілавіцка- 
га гарбарнага з-даў. У 1927—70 гарбар- 
ны з-д «Бальшавік». У 1962 уведзены ў 
дзеянне клеяварны цэх, у 1963 —  3-я 
хромавая вытв-сць, у 1970 рэканструя- 
ваны і перааснашчаны. 3 1992 арэнднае 
прадпрыемства, з 1994 адкрытае акц. т-ва 
«М.в.г.а.». У 1988 прадпрыемства пера- 
ведзена ў пас. Гатава Мінскага р-на на 
новыя вытв. пляцоўкі; складаецца з 
вытв-сці першаснай апрацоўкі скурсы-

равіны, цэхаў: зольна-дубільнага, фар- 
бавальна-апрацоўчага, перапрацоўкі ад- 
ходаў вытв-сці і дапаможных. Асн. пра- 
дукцыя (1999): хромавы скуртавар для 
верху абутку, галантарэі, мэблі і лёгка- 
драпіравальны (для адзення); з адходаў 
вытв-сці: клей мяздровы, малярны, мы- 
ла гаспадарчае.

МІНСКАЕ ВЫШ ^ЙШ АЕ ВАІіННАЕ ІН-
ЖЫНЕРНАЕ ВУЧЫЛІШЧА (МВВІВ).
Засн. ў 1953 у Гомелі на базе Гомельс- 
кага пях. вучылішча як вышэйшае інж. 
радыётэхн. вучылішча. 3 1954 у Мінску. 
3 1955 Мінскае вышэйшае інж. радыё- 
тэхн. вучылішча проціпаветранай аба- 
роны, з 1968 —  Мінскае вышэйшае 
інж. зенітнае ракетнае вучылішча про- 
ціпаветранай абароны. 3 1988 дакгаран- 
тура (ад’юнктура з 1955). 3 1992
МВВІВ. Падрыхтавала больш за 14 тыс. 
ваен. інжынераў, у тл . каля 3 тыс. спе- 
цыялістаў для краін Еўропы, Азіі, Б.Ус- 
ходу, Афрыкі і Лац. Амерыкі. У 1995 на 
базе МВВІВ і Мінскага вышэйшага ваен- 
нага каманднага вучшішча створана Ва- 
енная акадэмія Рэспублікі Беларусь.

Літ:. МВНЗРУ ПВО — МВВМУ: Нст. 
очерк, 1978—1993 гт. Мн., 1993.

В.Ц.Осіпаў, В.В.Старыкаў.

МІНСКАЕ ВЫШЭЙШАЕ ВАЕННАЕ
КАМАНДНАЕ ВУЧЬШ Ш ЧА (МВВКВ). 
Засн. ў 1992 на базе Мінскага ваен.-па- 
літ. агульнавайсковага вучылішча (з 
1980). Рыхтавала афіцэраў-камандзіраў 
для мотастралк., танк., артыл., паветр - 
дэсантных, інж. войск, а таксама па- 
гран. і ўнутр. войск МУС, у т.л. афіцэ- 
раў-псіхолагаў. 3 1994 ад’юнктура. У 
1995 на базе МВВКВ і Мінскага вышэй- 
шага ваеннага інжынернага вучылішча 
заснавана Ваенная акадэмія Рэспублікі 
Беларусь. У.І.Грынюк.

МІНСКАЕ ВЫ Ш ЗЙШ АЕ ІН Ж Ы НЁР- 
НАЕ ЗЕНІТНАЕ РАКЕТНАЕ ВУЧЫЛІ-
ШЧА 11РОЦІІІАВЁТРАНАЙ АБАРО
НЫ  (гл. Ваенная акадэмія Рэспублікі Бе- 
ларусь, а таксама Мінскае вышэйшае ва- 
еннае інжынернае вучылішча).

МІНСКАЕ ВЫІНЭЙШ АЕ ПРАФЕ-
СІЙНАЕ ВУЧЬІЛІШЧА ГАНДЛЮ.
Засн. ў 1994 у Мінску на базе Мінскага 
сярэдняга прафес.-тэхн. вучылішча 
№ 222 гандлю. На 1-й ступені навучан- 
ня рыхтуе прадаўцоў і касіраў-кантралё- 
раў. Прымаюцца асобы з базавай (тэр- 
мін навучання 3 гады) і сярэдняй (8—  
10 мес. навучання) адукацыяй. На 2-й 
ступені (тэрмін навучання 1 год 6 мес.) 
рыхтуе эканамістаў і камерсантаў. На- 
вучанне на абедзвюх ступенях дзённае.

МІНСКАЕ ІЕНЕРАЛ-ГУБЕРНАТАР- 
СТВА, адм.-тэр. адзінка ў Рас. імперыі 
ў 1831— 34 з цэнтрам ў Мінску. У сувязі 
з паўстаннем 1830—31 у Польшчы Мін- 
ская губерня паводле ўказа Сената ад 
8.1.1831 была далучана да Беларускага

